Санхүүгийн зохицуулах хорооны 

 Ажлын албаны даргын 2020 оны
 ..... -р сарын .....-ны өдрийн
..... -р тушаалын хавсралт

САНХҮҮГИЙН ЗОХИЦУУЛАХ ХОРООНЫ ЗОХИЦУУЛАЛТЫН

 САЛБАРЫН СУРГАЛТЫН НЭГДСЭН ЖУРАМ

НЭГДҮГЭЭР БҮЛЭГ. НИЙТЛЭГ ҮНДЭСЛЭЛ
1.1 Энэхүү журмаар Санхүүгийн зохицуулах хорооны /цаашид “Хороо”гэх/-ны  зохицуулалтад хамаарах салбарын оролцогчдод зориулсан төлөвлөгөөт эрх олгох, мэргэшүүлэх болон захиалгат сургалтыг зохион байгуулахтай холбоотой нийтлэг харилцааг зохицуулна.
1.2 Энэ журмын хүрээнд Хорооны Санхүүгийн боловсрол, сургалтын алба /цаашид “Сургалт хариуцсан нэгж”гэх/ нь зохицуулалтын салбарын мэргэжлийн холбоо /цаашид “Мэргэжлийн холбоо” гэх/-той Сургалт зохион байгуулах гэрээ байгуулж хамтарч ажиллана.
1.3 Сургалт зохион байгуулах гэрээг үндэслэн Мэргэжлийн холбоод нь эрх олгох, мэргэшүүлэх сургалт, шалгалтад бэлтгэх болон мэргэжлийн оролцогчдын мэдлэг, ур чадварыг тасралтгүй хөгжүүлэх, хууль, тогтоомж дүрэм журмын хэрэгжилтийг хангахад туслалцаа үзүүлэхэд чиглэсэн төлөвлөгөөт болон захиалгат сургалтыг явуулна.

ХОЁРДУГААР БҮЛЭГ. СУРГАЛТЫН ТӨРӨЛ, НЭР ТОМЬЁО
2.1. Сургалт нь дараах үндсэн төрлүүдтэй байна. 

2.1.1 Эрх олгох сургалт;

2.1.2 Мэргэшүүлэх сургалт; /Төрөлжсөн/
2.1.3 Захиалгат сургалт.
2.2. Энэ журамд хэрэглэсэн нэр томьёог дараах утгаар ойлгоно.

2.2.1 “эрх олгох сургалт”  гэж тухайн эрхлэх үйл ажиллагааны чиглэлээр тусгай зөвшөөрөл хүссэн этгээдэд тавигдах нөхцөл шаардлагад заасан, Мэргэжлийн холбооноос зохион байгуулах салбарын өнөөгийн байдал, онцлог, зах зээлийн мэдээллийг багтаасан 16-аас доошгүй нэгж цагийн анхан шатны сургалтад хамрагдаж Хорооноос шалгалт авах сургалтыг; 
2.2.2 “мэргэшүүлэх сургалт” гэж тухайн эрхэлж буй үйл ажиллагааны чиглэлээр гүнзгийрүүлэн судалж мэргэжил, арга зүй ур чадварыг улам нэмэгдүүлэх зорилгоор Мэргэжлийн холбоо, төрийн болон төрийн бус, гадаад дотоодын байгууллага хамтран зохион байгуулах 16-аас доошгүй нэгж цагийн ахисан түвшний сертификатжуулах сургалтыг;
2.2.3 “захиалгат сургалт” гэж Сургалтын нэгжид ирүүлсэн албан ёсны санал, захиалгын дагуу цаг үеийн шаардлагаар зохицуулалтын салбар, төрийн болон төрийн бус байгууллага, компани, иргэд, олон нийтэд Хороо, мэргэжлийн байгууллагатай хамтран зохион байгуулах сургалтыг.
ГУРАВДУГААР БҮЛЭГ. ХАМРАХ ХҮРЭЭ
3.1. Хөрөнгийн зах зээлийн салбарт дараах төрлийн сургалтуудыг холбогдох журмын хэрэгжилтийг хангах зорилгоор зохион байгуулна 
3.1.1 Үнэт цаасны зах зээлд оролцогчдод аудитын үйлчилгээ үзүүлэх аудиторын сургалт;
3.1.2  Үнэт цаасны зах зээлд оролцогчдод үйлчилгээ хөрөнгийн болон бизнесийн  үйлчилгээ үзүүлэх мэргэжилтний сургалт;

3.1.3  Үнэт цаасны зах зээлд оролцогчдод хууль зүйн зөвлөгөө үзүүлэх мэргэжилтний сургалт;

3.1.4  Хөдөө аж ахуйн биржийн арилжаанд оролцогч брокеруудад зориулан сургалт
  3.2   Даатгалын зах зээлийн салбарт дараах төрлийн сургалтуудыг холбогдох дүрэм,      журмын хэрэгжилтийг хангах зорилгоор зохион байгуулна 
3.2.1 Даатгалын төлөөлөгчийн сургалт

3.2.2 Даатгалын зуучлагчийн сургалт 

3.2.3 Банкны даатгалын зуучлагчийн сургалт 
3.2.4 Даатгалын байгууллагад аудит хийх аудиторын сургалт 

3.2.5 Даатгалын хохирол үнэлгээчний сургалт 

3.2.6 Даатгалын актуарчын сургалт 

3.3  Банк бус санхүүгийн байгууллагын салбарт дараах төрлийн сургалтуудыг холбогдох дүрэм, журмын хэрэгжилтийг хангах зорилгоор зохион байгуулна.
3.3.1 Удирдах ажилтны сертификатжуулах сургалт 
3.4 Хадгаламж зээлийн хоршооны салбарт дараах төрлийн сургалтуудыг холбогдох дүрэм, журмын хэрэгжилтийг хангах зорилгоор зохион байгуулна

3.4.1 ХЗХ-ны тэргүүлэгчдийн зөвлөл, хяналтын зөвлөл, зээлийн хорооны гишүүн, гүйцэтгэх захирлын сертификатжуулах сургалт

3.5 Үл хөдлөх хөрөнгө зуучлал, үнэт эдлэлийн зохицуулалтын салбарт салбарт дараах төрлийн сургалтуудыг холбогдох дүрэм, журмын хэрэгжилтийг хангах зорилгоор зохион байгуулна

3.5.1 

3.6 Бусад/захиалгат
ДӨРӨВДҮГЭЭР БҮЛЭГ. СУРГАЛТЫН ҮЙЛ АЖИЛЛАГААНЫ

ЗОХИОН БАЙГУУЛАЛТ
4.1 Эрх олгох сургалт
4.1.1 Эрх олгох сургалт нь тухайн үйл ажиллагааны чиглэлээр зохицуулалттай этгээдийн тусгай зөвшөөрөл, зөвшөөрөл, эрх, бүртгэлийн хүрээнд эрхлэх үйл ажиллагааг хариуцан ажиллах ажилтнуудад салбарын зах зээлийн талаарх мэдлэг, мэдээлэл өгөх мэргэжлийн ур чадвар олгоход чиглэнэ.

4.1.2 Эрх олгох сургалтыг 16-аас доошгүй нэгж цагаар тооцон зохион байгуулах бөгөөд сургалт, семинарын 1 нэгж цаг нь 45 минуттай тэнцэнэ.

4.1.3 Мэргэжлийн холбоо эрх олгох сургалтын зарыг олон нийтэд мэдээлж тус сургалтад  хамрагдах хүсэлтээ ирүүлсэн иргэдийн бүртгэлийг /Хавсралт-1/-ийн дагуу бүртгэж танхимын сургалтыг 25-аас доошгүй оролцогчтой зохион байгуулахаар тооцно.

4.1.4 Мэргэжлийн холбоо нь эрх олгох сургалтын хөтөлбөрийн төслийг боловсруулж тухайн сэдвийн хүрээнд сургалтын агуулга, ямар мэдлэг олгох зорилгоор тухайн сэдвийг оруулсан тухайгаа Хорооны Ажлын албанд сургалт эхлэхээр тооцсон өдрөөс ажлын 15 хоногийн өмнө хүргүүлнэ.
4.1.5 Хорооны Ажлын алба нь эрх олгох сургалтын хөтөлбөрийг тухайн эрхлэх үйл ажиллагааны чиглэл тус бүрээр хянаж сургалтын хөтөлбөрийг /Хавсралт-2/ маягтын дагуу баталж, сургалт зохион байгуулах чиглэлийг Мэргэжлийн холбоонд өгнө. 
4.1.6 Мэргэжлийн холбоо нь сургалтыг танхимаар болон цахим хэлбэрээр зохион байгуулж болох ба аудио, видео бичлэг ашиглах, багаар ажиллах зэрэг сургалтын арга хэлбэрийг ашиглаж болно. 
4.1.7 Эрх олгох сургалт төлбөртэй байх бөгөөд төлбөрийн хэмжээг Мэргэжлийн холбоо тогтоож сургагч багшийн төлбөр, гарын авлага, тараах материал, сургалтын танхим, тоног төхөөрөмж шалгалтын зардлыг санхүүжүүлнэ. 
4.1.8 Сургалтын гарын авлага нь онол, практикийн мэдлэг олгох, жишээ, дасгал, бодлого, кейс асуудлууд багтаасан, хууль эрх зүйн болон цаг үеийн шинэлэг мэдээллийг тусгасан суралцагчийг мэргэшүүлэх, бие даан суралцах боломж бүхий ур чадварыг дээшлүүлэхэд чиглэгдсэн байна.

4.2 Мэргэшүүлэх сургалт

4.2.1 Тухайн эрхлэх үйл ажиллагааны чиглэлээр холбогдох журам зааварт заасан нөхцөл шаардлагыг хангах үүднээс Хорооны шийдвэрээр томилогдсон гүйцэтгэх удирдлага, хяналтын зөвлөлийн болон удирдах ажилтан, мэргэжилтэнд зориулсан сертификатжуулах сургалтыг  Мэргэжлийн холбооноос зохион байгуулна. 
4.2.2 Мэргэшүүлэх сургалтанд заавал хамрагдах үүрэгтэй этгээд холбогдох сургалтандаа хамрагдаагүй тохиолдолд Мэргэжлийн холбооноос ирсэн саналыг үндэслэн Хорооны сургалтын нэгжээс тухайн үйл ажиллагааг хариуцсан газарт тусгай зөвшөөрлийг цуцлах асуудлаар санал гаргана. 
4.2.3 Мэргэшүүлэх сургалтыг Мэргэжлийн холбоо салбарын ажилтны судалгаа гаргаж, сургалтын хэрэгцээ шаардлагыг тодорхойлж жилд 2-оос доошгүй удаа зохион байгуулахаар Сургалт зохион байгуулах гэрээнд тусгасан байна.

4.2.4  Компанийн засаглалын гэрчилгээ олгох сургалтыг мэргэшүүлэх сургалтын хүрээнд холбогдох төрийн байгууллага, мэргэжлийн сургалтын төв, Хорооны ажлын албан хамтран зохион байгуулна. 

4.2.5 Компанийн засаглалын сургалтын зорилт нь Компанийн тухайн хуулийн 75 дугаар зүйлийн 75.8-т заасны дагуу хуулийн этгээдийн төлөөлөн удирдах зөвлөлийн гишүүн болон төлөөлөн удирдах зөвлөлийн нарийн бичгийн даргаар ажиллах этгээдэд компанийн засаглалын мэдлэгийг олгоход чиглэнэ.
4.2.6 Мэргэжлийн холбоо болон сургалтын төв нь сургалтад хамрагдаж гэрчилгээ авсан мэдээллийг /хавсралт-4/ маягтын дагуу Хорооны сургалтын нэгжид ирүүлж суралцагчдын нэгдсэн мэдээллийн сангийн программд бүртгэнэ.
4.2.7 Холбогдох журамд зааснаар Хорооноос эрх бүхий ажилтнаар томилогдсон шийдвэр гарснаас хойш 6 сарын дотор сургалтад сууж шалгалтад тэнцээгүй бол Мэргэжлийн холбоо тухай ажилтны мэдээллийг шалгалтын дүн гарснаас хойш ажлын 5 хоногийн дотор Хорооны Ажлын албанд бичгээр мэдэгдэх үүрэгтэй.

4.3 Захиалгат сургалт 

4.3.1 Сэдэвчилсэн сургалт 


4.3.1.1  Захиалгат сургалтын зорилт нь олон нийтийн санхүүгийн мэдлэг, банкнаас бусад санхүүгийн зах зээлийн талаарх мэдлэг, мэдээллийг дээшлүүлэхэд чиглэнэ.

4.3.1.2 Хорооны ажлын албанд зохицуулалтын байгууллага, төрийн болон орон нутгийн  байгууллага, хувь хүн хуулийн этгээдээс салбарын зохицуулалттай холбоотой захиалгат сургалт зохион байгуулах санал ирүүлж болно. 


4.3.1.3 Захиалгат сургалт авах хүсэлтэй байгууллага нь сургалтын сэдэв, агуулгыг  Хорооны сургалтын нэгжтэй  зөвлөлдөн боловсруулж Ажлын албаны даргаар хянуулсны үндсэн дээр хөтөлбөрийг захиалагч талын удирдах ажилтан батална. 

4.3.2 Бусад 


4.3.2.1 Сургагч багшийн сургалтыг Хорооны сургалтын нэгж мэргэжлийн байгууллагатай хамтран жилд 1-ээс доошгүй удаа зохион байгуулна. 


4.3.2.2 Сургагч багшийн сургалтын зорилго нь зохицуулалттай этгээдэд зориулсан сургалтыг удирдан явуулах багшийн мэдлэг, мэргэшлийн түвшин, ур чадварыг хууль, эрх зүйн шинэтгэл, санхүүгийн салбарын хөгжлийн шаардлагад нийцүүлэн тогтмол дээшлүүлж, чадавхжуулахад чиглэнэ.
4.4 Сургагч багшид тавигдах шаардлага 
4.4.1 Сургалт явуулах багшийг тухайн сэдвээр мэргэшсэн, заах арга зүй эзэмшсэн, их, дээд сургуулийн багш нар болон тухайн салбарын мэргэжилтнүүдээс сонгон шалгаруулалт хийж сонгоно.

4.4.2 Сургалт заах багш, боловсон хүчин нь тухайн сургалтын чиглэлээр нарийн мэргэшсэн, магистр болон түүнээс дээш зэрэгтэй байх ба гарын авлага, ном, сурах бичиг бэлтгэн гаргасан байх нь давуу тал болно.

4.4.3 Мэргэжлийн холбоо нь сонгогдсон багштай гэрээ байгуулах ба багш нь гэрээнд заасан үүргээ бүрэн биелүүлж ажиллана.

4.4.4 Сургалт бүрийн дараа суралцагчдаас багшийн заах арга барил, мэргэшсэн байдлыг үнэлэх санал асуулга авах ба санал асуулгын үр дүн багшийг үргэлжлүүлэн багшлуулах эсэх шийдвэрт нөлөөлнө.

ТАВДУГААР БҮЛЭГ. СУРГАЛТЫН ШАЛГАЛТ

5.1 Эрх олгох сургалтын шалгалтыг Хорооны сургалтын нэгж, Мэргэжлийн холбоотой хамтран  зохион байгуулах ба сургалтын хөтөлбөрийн 90 ба түүнээс дээш хувьд хамрагдсан оролцогчийг шалгалтад оролцуулна. 

5.2 Хорооны сургалтын нэгжээс 50 асуулт бүхий тестийн материалыг боловсруулна. Шалгалтад оролцогч 60 минутын хугацаанд тестийн хариултын хуудсыг бөглөнө. Тестийн хариуг хариултын хуудас уншигч машинаар гаргана. 
5.3 Шалгалтад 60 болон түүнээс дээш хувиар дүгнэгдсэн оролцогчдод Хороо,  Мэргэжлийн холбоодын хамтарсан эрх олгох сургалтад хамрагдаж, шалгалтад тэнцсэнд тооцож 2 жилийн хугацаатай /Хавсралт-3/гэрчилгээ олгоно. Шалгалтын дүнг тухай бүр Хорооны болон Мэргэжлийн холбооны сайтаар мэдээлнэ.
5.4 Тестийн шалгалтад тэнцээгүй этгээдээс дахин шалгалт авахгүй бөгөөд ээлжит сургалтад хамрагдаж, шалгалт өгөх боломжтой. Товлосон шалгалтад хүндэтгэн үзэх шалтгаанаар оролцох боломжгүй болсон оролцогч шалгалт эхлэхээс 1 өдрийн өмнө бичгээр хүсэлт гаргаж дараагийн ээлжит сургалтын шалгалтад оролцох эрхтэй болно. 
5.5 Эрх олгох үндсэн сургалтад хамрагдаж тэнцсэн оролцогч нь Хорооны зохицуулалттай этгээдийн тусгай зөвшөөрөл, зөвшөөрөл, эрх, бүртгэлтэй үйл ажиллагааг хариуцан эрхлэх хугацаандаа сургалт зохион байгуулагчаас жил бүр зохион байгуулагдах мэргэшүүлэх  сургалтад заавал хамрагдах үүрэг хүлээнэ.

5.6 Мэргэжлийн холбооноос шалгалтад оролцогчдын бүртгэлийг албан ёсоор гаргаж сургалтад хамрагдаж шалгалтад оролцсон талаарх Хорооны мэдээллийн баазад бүртгүүлэх хүсэлт ирүүлнэ.

ЗУРГААДУГААР БҮЛЭГ. СУРГАЛТЫН ТАЙЛАН ИРҮҮЛЭХ

6.1 Мэргэжлийн холбооноос сургалт, шалгалтын тайланг шалгалтын дүн гарч мэдээллэснээс хойш ажлын 5 хоногт багтаан нэгтгэл хэлбэрт оруулан Хороонд ирүүлнэ. Тайланд дараах мэдээллийг заавал тусгана. 

6.1.1 Сургалтын хөтөлбөр


6.1.2 Оролцогчдын бүртгэл, сургалтын ирц, шалгалтын ирц, 



6.1.3 Сургагч багшийн мэдээлэл, гарын авлага тараах материал



6.1.4 Суралцагсдын сэтгэл ханамжийн судалгаа, нэгтгэл



6.1.5 Сургалтын дүгнэлт
6.2 Сургалтын нэгж сургалтын хөтөлбөр, сургалттай холбоотой цахим мэдээллийн санг үүсгэх, хөтлөх, тэдгээрийн хадгалалт, хамгаалалтын найдвартай байдлыг хангаж ажиллана.

6.3 Хорооны сургалтын нэгжээс хөтлөх суралцагсдын нэгдсэн мэдээллийн баазад оруулсан мэдээлэлтэй зөвхөн хяналт шалгалтын улсын байцаагч, бүртгэл зөвшөөрлийн чиглэлийн ахлах ажилтан танилцах эрхтэй байна. 

6.4  Хорооноос баримтлах сургалтын бодлогыг тодорхойлж, эрх олгох үндсэн сургалтын шалгалтыг зохион байгуулах, шалгалтад тэнцсэн этгээдэд зохицуулалттай үйл ажиллагаа, үйлчилгээ явуулах тусгай зөвшөөрөл, зөвшөөрөл, бүртгүүлэх эрх олгох;

6.5 Зохицуулалттай этгээдэд зориулсан сургалтын бодлогыг тодорхойлох, сургалтыг явуулах аргачлалыг олон улсын жишигт нийцүүлэн боловсруулах, баталж мөрдүүлэх;
  6.5.1 Сургалтын нэгж эрх олгох сургалтын гэрчилгээг гээгдүүлсэн, үрэгдүүлсэн тохиолдолд мэдээллийн сангийн мэдээллээс лавлагаа гаргах. 

ДОЛООДУГААР БҮЛЭГ.  ӨРГӨДӨЛ, ГОМДОЛ ХҮЛЭЭН АВАХ,

ШИЙДВЭРЛЭХ
7.1 Хорооны зохицуулалттай этгээдэд тусгай зөвшөөрөл, зөвшөөрөл, бүртгэлтэй үйл ажиллагааг хариуцан эрхэлдэг иргэнээс гаргасан сургалт, түүний шалгалттай холбоотой өргөдөл, гомдлыг Хорооны Ажлын алба хүлээн авч шийдвэрлэнэ.

7.2 Эрх олгох сургалтын шалгалттай холбоотой өргөдлийг шалгалтын дүн зарлагдсанаас хойш ажлын гурван хоногт багтаан Ажлын албаны даргад бичгээр ирүүлнэ. Өргөдлийн хариуг ажлын 3 өдөрт багтаан шийдвэрлэнэ.

7.3 Хорооны ажлын албанаас гаргасан шийдвэрийг эс зөвшөөрвөл Хорооны даргад гомдол гаргах эрхтэй. 

НАЙМДУГААР БҮЛЭГ. ХЯНАЛТ ХАРИУЦЛАГА

8.1  Хороо нь энэ журмыг зөрчсөн сургалт зохион байгуулагчийн сургалт зохион байгуулах гэрээг хүчингүй болгон, олон нийтэд мэдээлэх бөгөөд 1 жилийн хугацаанд тус сургалт зохион байгуулагчид сургалт зохион байгуулах зөвшөөрөл олгохгүй.

8.2 
Тухайн эрхлэх үйл ажиллагааны чиглэлийн Мэргэжлийн холбоо сургалт зохион байгуулах чадамжгүй болсон тохиолдолд Хорооны ажлын албанаас сургалтын байгууллагыг сонгон шалгаруулж зохицуулалтын салбарын сургалтыг тасалдалгүй үргэлжлүүлэх зохион байгуулалтыг хийнэ.  
---оОо---

 Санхүүгийн зохицуулах хорооны 

Ажлын албаны даргын 2020 оны

..... -р сарын .....-ны өдрийн ..... -р

тушаалын хавсралт-1

СУРГАЛТЫН БҮРТГЭЛИЙН МАЯГТ

	№
	Мэргэжилийн холбоо
	Овог
	Нэр
	Албан газар
	Регистр
	Цахим хаяг
	Утасны дугаар

	
	
	
	
	
	
	
	

	
	
	
	
	
	
	
	

	
	
	
	
	
	
	
	


Санхүүгийн зохицуулах хорооны 

 Ажлын албаны даргын 2020 оны

 ..... -р сарын .....-ны өдрийн 

..... -р тушаалын хавсралт-2

СУРГАЛТЫН ХӨТӨЛБӨР

	№
	Эхлэх дуусах цаг
	Үргэлжлэх хугацаа
	Сэдэв
	Сургагч багшийн мэдээлэл

	
	
	
	
	Байгууллага 
	Нэр

